
I m a j i n a
d e z a g u n
aldar rika-
pen eta beharrizanik gabeko mundua. Zaila,
ezta? Ba ahalegindu pentsatzen nazio-gataz-

kak, erlijio-borrokak, zapalkuntzak, goseak, bortxake-
riak, edozein injustizia konponduta dagoela. Uste dut
hil egingo ginatekeela. Bestela imajinatu ezer eskaini
ezin duzun eszenatoki bat, soberan zaudena, bakarrik.
Edo imajinatu beste hau �asuntoari buelta emanda
nolabait�: berezko eta barneko dituzun gose tipo guz-
tiak bete ezinik bizi behar duzula, kondena horrekin.
Gauza bera da. Horretaz jabetzeko, nahikoa da jakitea

�beste zerbaiti edo
norbaiti� gure parte
bat eskaintzea ere,

beste beharrizanak bezalaxe, berezko dugula; estimulu
eta helburu dela hori ere. Eta pentsatzen jarrita,
eskaintzea zer gertu ikusten dudan borroketatik, ema-
tetik... Eta borrokarako gogoa zer gurea den, babestea
edo ihes egitea bezain geurea. Eta batzuk esango
duzue borrokak eta borrokak daudela, legitimoak
batzuk eta astakeri hutsak beste batzuk. Ba, bai eta ez.
Kausaren ebaluazioa egiten duen horren baremo pri-
batuan ere badago hori, neurri esanguratsu batean
behintzat. n

Kausa gabeko mundua

er egiten dute AEBetako eta NATOko
soldaduek han? Erasoa jo eta talibanen
aurkako gerra irabazteko ez bada, alde
egin dezatela, beren buruak arriskuan
jarri gabe.

Gisa honetako galdera eta erantzunak dabil-
tza soldaduak han dituzten estatuetako iritzi
publikoan, eta Espainian, Afganistanera solda-
du gehiago bidaltzekotan denez gero gober-
nua. Hura soldaduentzat tranpa bat bide da,
suizida taliban zulo bat, edozein momentutan
hanka-beso edo bizirik gabe gelditze-
ko lekua. Defenditu bai baina eraso-
tzeko ez omen dute baimenik.
Orduan Espainiako Gobernuak hara
soldaduak elbarri edo hil-kutxan
ekartzeko bidali behar ditu?

Euskaldun gisa zer axola digu?
Ez al dugu Espainiako armada
Konstituzio sakratuaren aginduz
nazioa zatiezin atxikitzeko indarrik
bortitzena eta beraz etsaiena?
Entzuten dut, baina, mundutik at al
gaude, eta espainiarretatik urrun?

Espainiako agintari militarren
arabera, Afganistango Gobernuari
lagundu behar zaio talibanen aurka-
ko borroka irabazten, eta horretara-
ko NATOko tropek orain arte beza-
la jarraitu behar dute. Bestela esan, AEB eta
aliatuei interesatzen zaie Karzairen gobernua
indartzea talibanak suntsitzeko, eta ez Irake-

ko bezalako gerra bat, Vietnam dakarrena
gogora.

Zertan dira gerra gogorren pairatzen
duten afganistandar errukarriak? Telebista
espainiar bateko erreportajearen arabera,
zerbaiterako behartzen direnean, nahiago
dute talibanengana jo atzerritar soldaduen-
gana baino. Nahiago dituzte bertako taliban
nolabaitekoak arma sofistikatuz hornituriko
atzerritar soldadu hala-holakoak baino.

Denok dakigu AEB eta sateliteon interes
nagusia ekonomikoa dela, ez afga-
nistandarrak askeago eta izanduna-
go egitea. Nazioarteko harremanak
bestelakoak balira, justizian oina-
rrituak eta ez botere ekonomiko
eta militarrean! Gauzak egun diren
bezala, tropa gehiago bidali ez bai-
zik atera egin behar dira handik,
hartara ez da soldadurik elbarri
edo hilik gertatuko, eta afganistan-
dar errukarriek irabazi egingo dute.

Eta gure interes ekonomiko eta
geoestrategikoak? Noren interes
ekonomiko eta geoestrategikoak?
Antimilitarismoak zenbat arrazoi
duen, eta zein eragin gutxi. Solda-
duak hiltzeko eta elbarritzeko eta hil
ditzaten eta elbarritu ditzaten dira

han, eta nonahi. Eta afganistandar arruntek
zortzi urte luze daramatzate taliban eta nazio-
arteko tropen erasopean harrapatuak. n

